Dienelkander

Nuusbrief van die Gereformeerde Kerk Potchefstroom-Oos

14 Februarie 2016

Ons het vanoggend weer die voorreg om
broers en susters in die dienste van
ouderling en diaken te bevestig. Ons bid
hulle die seén van die Here toe!

OGGENDDIENS: Ds. Karel

Skriflesing: Genesis 49:1-28 en Efesiérs
3:7-13

Teks: Genesis 49:21

Tema: Naftali: Leef die ryke verskeidenheid

van God se wysheid as deel van die kerk!

In "n land soos Suid-Afrika is dit bitter maklik
om jou motivering en "n positiewe uitkyk op
die lewe te verloor. Die staatsrede,
groeiende rassisme,die droogte wat nie wil
breek nie, rentekoerse wat styg, markte wat
tuimel...al hierdie dinge steel ons vreugde,
positiwiteit en 'n positiewe uitkyk op die
toekoms. Soveel s6 dat sommiges van ons
al gesé het dat ons nie 'n toekoms in Suid-
Afrika het nie.

Dit is juis dan wat die Here ons uitkyk op die
lewe verander en ons herinner dat Hy met
ons 'n groter doel het in hierdie uitdagende
tye waarin ons leef. Kom ons ontdek
vanoggend saam hierdie boodskap van hoop
en troos, wat die Here vir ons in die
geskiedenis van Jakob se nageslag
opgeskryf het.

Lofprysing ter voorbereiding vir die
erediens
Lied 547: 1, 2, 3

Ontmoetingsdiens

Intreelied Lied 163:1; Votum; Seén; Loflied
Ps. 9-1: 1, 7, 8; Geloofsbelydenis Heidel-
bergse Kategismus, Sondag 21 v/a 54 en
55; Sing Lied 292: 1, 2

Verootmoedigingsdiens
Wet: Romeine 3: 9-20; Sing Ps. 4-1: 3
(Tweede melodie); Gebed

Woorddiens

Skriflesing; Sing Sb. 1-1: 3, 6;
Woordverkondiging; Bevestiging van
ouderlinge en diakens; Sing Ps. 20-1: 2, 4

Antwoorddiens
Gebed; Liefdegawes; Sing Ps. 145-1: 1, 2, 5,
12; Seén; Amenlied Sb13-3

GROEPBEDIENING
Vanaand gee ons weer aan al die groepe in
die gemeente geleentheid om bymekaar te
kom. Daar vergader ook 'n groep by die
kerkgebou onder leiding van ds. Piet. Hulle
kom om 18:00 bymekaar. Bring asseblief jou
Bybel en Psalmboek saam. Ons is besig met
die boek Jakobus.



MEELEWING
Riaan Andersen (Groep 35 - 081 543
8793) sterk tuis aan weens erge rugpyn.
e Jan van Jaarsveld (Groep 19 — 081 212

3729) se pa was in ‘n ernstige
motorongeluk en word nog steeds in die
hospitaal behandel.

e Corlia Labuschagne (Groep 34 — 082 821
4236) se pa ervaar ook swak gesondheid
en is Medi-Kliniek opgeneem.

e Christa Pienaar (Groep 27 - 072731
5667) se gesondheid verswak en sy
sukkel met koors en geweldige pyn. Ons
bid dat die Here haar en Willem en hulle
gesin baie krag en genade sal gee in die
beproewing.

Ons bid dat die Here spoedig beterskap,
herstel en troos sal gee.

BAIE GELUK

Baie geluk aan Japie en Nicolette Visser
(Groep 8 — 082570 5808) met die
geboorte van hulle seuntjie Jandré. Geluk
ook aan oupa en ouma Willem en Naomi
Pretorius.

ONS VRA VOORBIDDING VIR DIE
VOLGENDE LIDMATE WAT SUKKEL
MET SIEKTE OF SWAK GESONDHEID
Srs Filina Coetsee, Marianne Kruger, Bettie
Ras, Janet vd Walt, Hester Buys, Christa
Pienaar, brs. Isak vd Walt, Tjaart Snyman en
Fanie Bezuidenhout.

ONDERSTEUNING VIR SIEKES
Vir ondersteuning of besoeke deur die
hospitaalbesoeke-diensgroep, skakel
hierdie week vir:
siekes@oosdoppers.co.za of
Marian de Kock (082 950 4358)

ONS VERWELKOM GRAAG VIR:
Pieter en Corne Geyer met Coralie en
Veronique wat met attestaat oorkom vanaf
Parys. Hulle woon in Eikelaan 16, Parys,
groep 22.

SOSIALE MEDIA VIR ONS GEMEENTE

Webblad: www.oosdoppers.co.za
Facebook: www.facebook.com/oosdoppers

Ons wil ook graag 'n vriendelike versoek rig
dat u nie op die gemeente se elektroniese
sms-stelsel  terugantwoord nie, maar
asseblief die kerkkantoor bel of 'n e-pos
stuur, aangesien dit 'n rekenaar-sms is.

KONTAKBESONDERDE: PREDIKANTE &
KANTOOR
Ds. Piet: 018 290 5635/082 779 1237
Ds. Karel: 018 294 3067 /072 476 8794
Kerkkantoor: 018 290 7690

AFKONDIGINGS
Vandag
09:00 Gebedsgroep
09:30 Oggenddiens
Tee en Koffie
Katkisasie Les 4
Kleuterbediening
Groepbediening

Maandag
19:00 Gholfdag

Dinsdag
06:00 Manne Ondersteuningsgroep
19:00 Sustersamekoms

Woensdag

09:30 Bybelstudie

16:30 Katkisasie Gr 9

17:15 Katkisasie Gr 10

17:15 Katkisasie Gr 11

18:00 Katkisasie Gr 8

18:30 Gebed & Ondersteuning
19:00 Bybelstudie

Donderdag
09:30 Kleingroep 39 in Elim
10:00 Brei-groep

Vrydag
10:00 Gholfdag

VERJAARSDAE

Baie geluk aan almal wat DV hierdie week

Sondag, 14 Februarie
Br Francois de Villiers
Br Louis Freeke

Jbr Wilco vd Schyff

Maandag, 15 Februarie
Sr Miemie de Beer (91)
Jbr Schalk v Zyl

Dinsdag, 16 Februarie
Jbr Ruben Booyens
Jsr Merichia du Plooy
Jsr Sanmarie Velloen

Woensdag, 17 Februarie

084 093 8001
082 550 7851
083 456 2938

084 896 9094

072 135 9654

Br Gerrit Schoonhoven (76) 082 837 2622

Br Koot vd Walt

Donderdag, 18 Februarie
Sr Heleen Coetzee

Sr Jeanette de Jager (81)
Br Cobus Engelbrecht

Sr Chantell Leach

Sr Leana vd Walt

Sr Susan Vorster

Saterdag, 20 Februarie
Br Hendrik Naude

Jbr Wessel Oelofse

Br Hannes Vorster

079 395 2789

083 632 2533
072 124 7296
018 290 5543
083 265 2527
082 578 7048
083 290 9408

083 235 0587

082 825 3545

ANDER AFKONDIGINGS

* Liefdegawe vanoggend vir Barmhartigheid

« Gawe by die deure vanoggend vir die

GKSA: Sustentasie.

+ Gawe volgende Sondag vir die Teol.

Studentekas.

* Vrywillige bydrae vir voertuigsekuriteit in
die bussies by die deure.

* Diensbeurte: Groep 44 en 45.

KENNISGEWINGBORD
e Potch Dienssentrum Begrafnis en

ondersteuningsplan

e (Cansa Relay - 5 Maart 2016

e Weéreld Kankerdag

e Valentynsbassaar - Dienssentrum 16
Februarie

e Amelia Nasorgsentrum -
Herfsmarkdag

2016: 'n JAAR VAN FOKUS OP DIE JEUG
'n Integrale deel van ons bediening aan die
jeug is die kategese. Om meer aandag aan
die kategese te gee, is daar reeds in 2014
besluit om die eredienstye te vervroeg vanaf
10:00 na 09:30 op Sondagoggende. Veral
die hoérskoolkatkisante benodig meer tyd
om deur hulle lesmateriaal te kom. Daarmee
saam spandeer die kategete baie tyd aan
voorbereiding vir die lesse. Om hierdie rede
het die kerkraad besluit dat die kategete
(veral van die hoérskoolklasse) tot 11:30 op
‘'n Sondagoggend geleentheid het om die
lesmateriaal met die katkisante te hanteer.

Ons vra dus elke ouer se samewerking in
hierdie verband. Ons kinders se geestelike
vorming en groei is ontsettend belangrik en
daarom dat ons werklik moeite wil doen
hiermee. Indien daar egter 'n uitsondering
Is waarom u kind(ers) vroeér moet vertrek op
‘n gegewe Sondag, vra ons dat u asseblief
die nodige reélings vroegtydig met die
betrokke kategete sal tref.

KATKISASIE-HANDLEIDINGS VIR OUERS
Dit het onder ons aandag gekom dat daar
van die ouers is wat graag die handleidings
vir die Graad 1-6 katkisasiemateriaal wil hé.
Hierdie handleidings as ook die DVD’s wat
daarmee saamgaan is beskikbaar by die
kerkkantoor. Die handleidings kos R100 per
eksemplaar en die DVD’s ook R100 vir 'n
stel van 5 DVD’s.

GROEPLEIERBYEENKOMS
22 FEBRUARIE
Ons herinner al ons groepleiers aan hierdie
belangrike byeenkoms op Maandagaand, 22
Feb. Die toerusting sal plaasvind vanaf
18:30 to 20:00 onder leiding van prof.
George Lotter. Ons gaan onder meer fokus

op onderlinge ondersteuning en omgee in
die groepe en die belang daarvan. In groepe
waar daar nie tans groepleiers is nie, sal ons
die betrokke ouderling en/of lede van die
groep vra om die geleentheid by te woon en
die toerusting wat gegee word, aan die
groepe deur te gee.

GESINSBEDIENING-WERKGROEP

23 FEBRUARIE
Ons is tans besig om hard te werk om 'n
groter fokus op gesinsbediening te plaas in
ons gemeente. Vir hierdie doel is daar 'n
werkgroep, bestaande uit ouers, ouderlinge,
kategete en diakens wat saam werk hieraan.
Ons wil egter graag meer lidmate - veral van
die katkisante en verlede jaar se
belydenisklas - hierby betrek. Ons het weer
op 23 Februarie van 19:00 to 20:30 'n sessie
in die Skuur en enige iemand is welkom om
dit by te woon! Kontak vir Karel (072 476
8794) indien jy belangstel om betrokke te
raak.

YOUTH WITH A MISSION (YWAM) -
TERUGVOER

Sedert die begin van Januarie het Youth
With A Mission (YWAM) die Elim gebruik vir
toerustingsessies voordat hulle gaan begin
met 'n sendingsreis. Hulle het gevra om
volgende Sondag, 21 Februarie, 'n paar
minute te gebruik om ons te vertel van
hierdie sendingwerk en voorbidding te vra
hiervoor. Hulle gaan na die tyd ook heerlike
koek  verkoop as deel van n
fondsinsameling vir hierdie reis.

KENELKANDER
Ons is reeds besig met die saamstel van die
Kenelkander vir 2016. Omdat dit duur is om
die boekie te druk, druk ons die jaar weer net
op bestelling. Skryf asb. jou naam op die
bestellys in die voorportaal van die Skuur
indien jy graag ‘n boekie wil hé.

Ons vra ook dat lidmate wie se persoonlike
inligting verander het dit so gou as moontlik
aan die kerkkantoor deurgee, sodat almal se
nuutste inligting in die boekie is.

Indien daar lidmate is wat as borg wil optree
deur u besigheidsadvertensie in die boekie
te plaas, sodat die gemeente u besigheid
ondersteun, kan u gerus vir Adele in die
kerkkantoor skakel.

BREIGROEP

Kom brei saam met ons met ‘n DOEL,
Donderdae om 10:00 by die Skuur - volgens
die opdrag in Matt. 25:40: “En die Koning sal
hulle antwoord: ‘Dit verseker Ek julle: Vir
sover julle dit aan een van die geringste van
hierdie broers van My gedoen het, het julle
dit aan My gedoen™!

Ons het twee edele projekte op hande:
Kinders en bejaardes. BAIE WELKOM OP
DONDERDAE 10:00 BY DIE SKUUR. Baie
dankie vir die skenkings van wol wat ons
reeds ontvang het.

Kontak gerus:

Annetjie Vermeulen - 082 764 4826
Lien Malan - 072 281 5895

Engela vd Walt - 082 556 7806

AMANDELBLOEISELS

Ons nooi u graag uit na ‘n gesellige kuier-
geleentheid saam met tannie Miemie de
Beer om haar verjaarsdag te vier. Woensdag
24 Februarie om 10:00 by die Skuur.

Ons is reeds ook besig om ‘n spesiale
geleentheid vir Maart-maand te reél - hou die
Dienelkander dop vir meer besonderhede.

KLANK- EN BEELDSPAN

Ons benodig weer lidmate om ons te help
met die klank en beeld op Sondae. Kontak
asb vir Eddie Coetsee, indien jy bereid is om
deel te raak van hierdie span.

Die 2 spanne sal ook op Saterdag 20
Februarie opleiding kry by die kerk - inligting
word per e-pos en sms uitgestuur.

DIAKONIE
Liewe gemeente,
Die Diakonie se finansies is tans onder druk
vanweé verhoogde behoeftes en ons doen ‘n
beroep op lidmate om met die gee van

4



liefdegawes onder die erediens hieraan te
dink en ook op ander wyses bydraes te
lewer, bv. deur die gee van nie-bederfbare
kosprodukte in die houers wat daarvoor
voorsien is in die voorportaal. Ons benodig
op die oomblik ook hangers (selfs oortollige
draadhangers) vir die diakonie se klerebank.
Kontak Faan Oelofse (084 620 0326) vir
enige navrae / inligting.

EIENDOMME-DIENSGROEP
Ons nooi graag lidmate uit om aan te sluit by
die Eiendomme-diensgroep.
Dié diensgroep benodig ook op die oomblik
3 “bedding-ouers” wat elk vir ons een
bedding in die tuin neem om in stand te hou.
Kontak asb vir Dirk Lubbe - 082 771 9245

GEMEENTE-KAMP
Ons jaarlikse kamp vind weer by
2 . Smilin’ Thru vakansieoord plaas
vanaf 22 April tot 24 April.
Bespreek asb vroegtydig en
betaal ten volle voor
27 Maart 2016. Meer inligting op die
kennisgewingbord of kontak vir Anna Smith
vir meer besonderhede: 082 765 9813

PROJEKTE 2016 P
GHOLFDAG - &
KOMENDE VRYDAG ~

19 FEBRUARIE 2016
Eerskomende Vrydag bied ons
die jaarlikse gholfdag aan! Indien
daar nog lidmate is wat graag
hierin wil deel of vriende het wat graag gholf
speel, is julle baie welkom om nog met
Ryan Bezuidenhout of Walter Plotz te
skakel.

Baie dankie vir u ondersteuning van ons
gholfdag die jaar.

e 4-bal-borg R1500-00

e Putjieborg R 500-00
Gholfdag reélings:

e Datum: 19 Feb 2016

Tyd: 11:00 “shotgun start”

Plek: Potchefstroomse Buiteklub
Formaat: BB

Pryse: Baie groot vleispryse en meer

Betaling is vooraf moontlik sodat ons u plek
kan bevestig.

Vir enige navrae kontak gerus ons gholf-
organiseerder

Ryan Bezuidenhout — 082 464 6310

Walter Plotz — 083 487 7497

Theo Coetzee - 083 538 3162

Kan jy dalk hier kom help?: Op die baan
waar water voorsien word en met die braai
van wors vir middagete - dit is ‘n lekker
geleentheid om saam te kuier en die projek
te ondersteun!

VERSLAG VAN PROJEKTE DIENSGROEP
INSAKE DIE WINSTE GEMAAK MET ONS
GEMEENTELIKE PROJEKTE VIR DIE
BOEKJAAR 2015
Liewe gemeente, dit is met harte vol
dankbaarheid waarmee ons getuig dat ons
projekte vir 2015 baie geseénd afgeloop het.
Met dankbaarheid teenoor die Here doen ons

graag hieroor verslag:

Oosdopperfees R 118 773.00
Biltongaand R 6 766.00
Gaweveiling R 48 109.00
Mooirivier Kersmark R 214.617.00

Gholfdag - 19 Februarie

Baie dankie aan elke lidmaat, komiteelid en
projekorganiseerder wat meegewerk het aan
hierdie suksesvolle projekte! ‘n Groot dankie aan
Pieter Lourens en sy helpers wat vir ons die
projekte se finansies haarfyn bestuur. Dankie vir
soveel gebede en ondersteuning - ons het groot
waardering vir elkeen wat betrokke is. Sonder
gewillige harte en hande sal ons gemeente nooit
hierdie groot projekte kon hanteer nie en
daarvoor dank ons ook die Here.

Ons wil namens die gemeente ook ons Projekte-
diensgroep van harte bedank vir hulle deeglike
beplanning en harde werk dwarsdeur die jaar.
Ons waardeer dit.

Ds Piet



DIE OOP SITPLEK
Glo my, ek is nie altyd so kwaai nie.
Soos om vir die vrou langs my — eintlik met
een oop sitplek tussen ons — reg te sien met:
"Stop it ... now."
Nie lelik nie, maar ferm genoeg, want sy het
op hierdie Kululavlug van die Kaap af op
Kersdag 2015 so te kere gegaan dat ...
Ek het langs die venster gesit. Langs my was
‘n sitplek oop en daar langsaan het sy gesit.
Donkerraam-bril, spierwit geverfde naels en ‘n
tablet op haar skoot. Dit was dieselfde vrou
wat in die vertreksaal vir ten minste ‘n halfuur
heen en weer met haar selfoon teen haar oor
geloop en argumenteer het. Haar hele houding
het beslis ‘n intense krisis gewys.
Oorkant die paadjie het... haar man gesit.
Daar was seker ‘n goeie rede waarom hulle
nie bymekaar gesit het nie, het ek afgelei. lets
sS00s beenspasie of wat ookal.
Eers het die vrou die hele tyd heftig allerhande
speletjies op haar tablet gespeel en haar man
het ‘n tydskrif gelees. En toe ek wakker word
van my kort herstel-slapie na die lekker
Kaapse familiekuier en my boek oopmaak om
bietjie te lees, toe begin die gekyf.
‘n Mens kyf selfs nie op ‘n vliegtuig saggies
nie, het ek gou agtergekom, veral nie as jou
man oorkant die paadjie sit nie. Hierdie was
beslis ‘n buitengewone rusie. Haar aantygings
teenoor haar man het neergekom op ernstige
huweliksontrou. Hy het sagter gepraat, minder
beduie, en sy kop geskud.
Mevrou se woordelikse aanvalle het so erg
geword dat die passasiers hierdie petalje
grootoog en ergerlik begin dophou het. Totdat
ek besluit het — nee, ek het gladnie aan die
moontlike gevolge gedink nie — totdat ek haar
‘beveel’ het: "Stop it. Now!" Nie eers "please"
nie.
Tot my verbasing draai sy toe na my met ‘n
kopskuddende opmerking: "But madam, you
don’t understand." En toe ek vir haar sé:
"Sure, Madam, | don’t understand. Tell me
what this is about," toe stort sy haar hele hart
uit.
Sy is op breekpunt. Sy en haar man was — ek
weet nie om watter rede nie - in die Kaap en
hulle is op pad terug na Ontario in Kanada,
waar hulle woon. Hulle het vier kinders wat al

groot is. Sy en haar man het mekaar lief maar
hy het haar jarelank bedrieg en belieg. Hy het
al vir berading gegaan. Sy het al berading
ontvang en hulle saam ook. Hulle het al
honderde dollars bestee maar niks help nie.
En nou het dit tot ‘n punt gekom waar sy
besluit het dit kan nie so aangaan nie. Hulle is
besig om mekaar en hulle kinders te vernietig.
Egskeiding sou die enigste oplossing wees,
maar eintlik is selfs dit nie ‘n opsie nie.

Ek luister aandagtig en besef dat ek nie hier is
om ‘n slim antwoord te verskaf nie, maar dat
sy duidelik die oor van ‘n buitestaander soek.
Tog sé ek vir haar dat God seker ‘n doel met
hierdie skynbaar sinlose situasie het. En sy
bevestig dit.

Intussen sit haar man oorkant die paadjie met
sy kop in sy hande en ek sien dat hy met ‘n
sakdoek trane afvee.

Ek trek my terug na my venstersitplek en
sonder om verder te dink haal ek ‘n papiertjie
uit, teken twee stokmannetjies daarop en skryf
tussen die figuurtjies: God loves you anyway.
En gee dit vir haar. Sy kyk aandagtig daarna
en ek beduie sy moet dit vir haar man gee, wat
sy doen.

Ek trek my weer terug maar na ‘n rukkie vat ek
aan haar arm en sé vir haar: "tell your
husband you love him," en sy maak so. Hy
gaan sit regop en hulle praat sagter met
mekaar.

En toe is dit landingstyd, en ek sit nog ‘n bietjie
en wag dat die meeste passasiers eers hulle
bagasie kry voordat ek opstaan.

In die paadjie voor my staan twee mense. Die
vrou staan in die man se arms met haar kop
geleun in sy nek. Hy vryf sy arm saggies oor
haar rug.

Die trane brand in my 0é ... en ek dink:
maar Here, hierdie oop sitplek hier tussen ons:
was U dan nou self hier teenwoordig?

Willemien van Heyningen



TEESKINKGELEENTHEID
Tee word vandag in die Skuur bedien onder die leiding van Marinda Riekert (groep 15),
Chanelle v As (groep 16) en Odelia Venter (groep 28).

Baie dankie aan die groepsusters en hulle groepe se susters en broers wat met die skink en
opwas help! Ons moedig susters en broers aan om te kom help met die skink en opwas
- so leer ons mekaar en ons nuwe groepe beter ken!

SUSTERSBYDRAE
Die susters se fondse word verkry uit elke suster se vrywillige bydrae (R150 per jaar) en die
fondse wat gein word tydens fondsinsamelingsgeleenthede. Hierdie geld word gebruik om uit
te reik na minderbevoorregtes en daar word jaarliks aan verskillende verdienstelike
instansies, hoofsaaklik in Potchefstroom, donasies gegee.

SUSTERSAAMTREK
‘nVrou is SO deur God geskape dat sy liefde in oorvloed het. - Die susters
van Potch Mooirivier nooi ons hartlik uit om hierdie dag saam te deel en
God se liefde oor die lengte en breedte van die aarde te laat weergalm!
Ons moet so gou moontlik getalle deurgee, daarom vra ons dat name vandag
reeds op die lys in die voorportaal geskryf sal word.
Kostes: R130 p/persoon
Die Saamtrek word hierdie jaar by Geref. Kerk Potch-Oos aangebied.

SUSTERSAMEKOMS

Liewe susters, u word uitgenooi na ons eerste Sustersamekoms van die jaar, Dinsdag 16
Februarie om 19:00 by die Skuur. Jy is ook welkom om ‘n vriendin vir die aand saam te nooi.
Die jaar se tema is: Kleure. Blok C wat die aanbied hou vir ons ‘n “wit aand”. Dink solank wat
die kleur wit vir jou beteken.... Ons gaan ook soveel as moontlik wit kos op die tafel hé:
Varkboud, hoenderrepies met sweet-chillie sous, ontbeende rib, aartappelslaai, koolslaali,
rysslaai en roomys met lekker sous.

Ons plaas ‘n lys in die voorportaal om asb jou naam op te skryf sodat ons weet vir hoeveel
dames om voor, voor te berei.

KWARTAALPROGAM
16-Feb | Dinsdag | 19:00 Blok C Sustersamekoms
19-Feb Vrydag 10:00 Almal Gholfdag
06 Mrt Sondag 19:00 Blok B Ouderlingevergadering - verversings
Sustersaamtrek:
05 Mrt | Saterdag | 09:00 | Naamlys Gereformeerde Kerk Mooirivier
12 Mrt | Saterdag | 16:00 Blok A Nagmaal-ete

Nuus uit die Bybelkoerant

RAMP TREF EDEN!
Adam en Eva se toekoms in Paradys onseker
EDEN. - ‘n Ramp het vanoggend dié idilliese tuin getref toe Adam en

Eva direk teen God se uitdruklike opdrag in, geé€et het van die

vrugte van die boom van alle kennis.

‘n Geskikte stilte hang al die hele dag oor die tuin en die vraag wat
op almal se lippe is, is wat nou van Eden gaan word. ‘n Kenner het daarop gewys dat God
hierdie tuin spesiaal vir Adam en Eva aangelé het. Daar bestaan egter twyfel of God sal
toelaat dat hulle na hierdie daad van verraad nog in die tuin sal kan agterbly. Pessimiste
verwag selfs ‘n summiere teregstelling as God van die misdaad te hore kom, aangesien Hy
van die begin af gewaarsku het dat die dood wag op dié een wat van die vrugte eet.
Ondertussen kon Adam en Eva nog nie vir kommentaar opgespoor word nie. Hulle skuil
vermoedelik iewers tussen die bome uit vrees vir God se besoek later vandag.

Lees meer hieroor in Gen. 3: 1-8.

BAIE DANKIE AAN ONS BORG VAN DIE WEEK!

Sanet Ras Prokureurs

OPSTEL VAN TESTAMENTE.
BEREDDERING VAN BOEDELS.

ALLE EIENDOMSTRANSAKSIES.

Van Riebeeckstraat 101, Potchefstroom
Tel: (018) 294-8953 k/u




